
LAWRKHAWM

 August leh September
thla chhung khan SIRD&
PR, Mizoram chuan Mizo-
ram chhung District hrang
hranga Middle leh Pri-
mary School-a Mid-Day
Meal (PM POSHAN)
Evaluation/Social Audit
neih a ni a, tun \uma So-
cial Audit-ah hian District
khatah School 20 zel
endik a ni.
 RD&AD Minister Prof.
Lalnilawma chuan WDC-
PMKSY 2.0 hnuaiah
Sesawng leh Thingsul-
thliah khuaa kuthna-
thawktute hman \angkai
turin ni 20.8.2026 khan
bungrua engemawzat a
semchhuak
 Ni 23.9.2026 khan
Chawngtlai leh Tualte
khua-ah ni 3 awh tur Pluck
& Pay Festival neih \an a
ni a. He Festival-ah hian
BMMU, MzSRLM, Khaw-
zawl RD Block leh
NABARD te \angho-in
Block Mela buatsaih a ni
bawk.

(Phek 2-na-ah zawmna)

SIRD&PR, Mizoram din champha
(Foundation Day) lawmna neih a ni
State Institute of Rural Development & Panchayati Raj (SIRD&PR),

Mizoram, Durtlang Leitan din cham (Foundation Day) vawi 26-na chu ni
3.9.2026 tlai khan SIRD&PR Mizoram Auditorium, Durtlang Leitanah a
lawmna neih a ni.

SIRDPR Mizoram
sirdpr_mizoram
SIRD&PR Mizoram

SIRD&PR, Mizoram Founda-
tion Day lawmna hun hi Dr. Khawl-
siamthanga Khawlhring, Associate
Professor chuan a kaihruai a, Pu R.
Lalremsanga, Director, SIRD&PR
Mizoram chuan thusawiin, SIRD
Mizorama a lo dinchhoh dan te leh
Foundation Day atana ni 21st August
hman a nih dan te a sawifiah a, Foun-
dation Day hi Evaluation neia hmun
hrang hrangah kan zin darh avanga a
ni takah hman theih anih loh thu a
sawi, RD&AD Department hnuaia
peng hrang hrangte sawi langin, chung
zingah chuan a peng pawimawh tak
kan nih thu a sawi bawk.

Director chuan kan eizawnna
ah hian mi chi hrang hrang leh
ngaihdan in ang lo takte nimah ila,

kan thawh tur leh tih tur \heuhte \ha
taka kan thawh a, thawhhona \ha kan
neih a pawimawh thu te sawiin,
“ruihhloa buai leh kawhmawh bawl
deuhte kan awm lo hi a lawmawm
hle a ni,” a ti bawk. Training-na hmun
kan nih avangin mi chi hrang hrang
training nei turin kan mikhual \hin a,
chung mite chu \ha taka kan lo
mikhual a \ul thu sawiin, hmasawn
zel tura \an kan lak a \ul thu leh
Social Media hman dan tawk kan
thiam a pawimawh thu a sawi bawk.

Foundation Day lawmna-ah
hian Pu Andrew Zodinthanga Bawi-
tlung, Faculty, SPRC chuan Hunserh
hmangin, SIRD&PR Male Voice-te
an zai a, Dr. Khuangthansanga
Pakhuangte

Bawlhhlawh a
bawmah chauh aw

  Editorial :

(phek 1-na ami chhunzawmna)
SIRD&PR, Mizoram din champha
(Foundation Day) lawmna neih a ni

........
chuan thu a sawi bawk a, Quiz-te neih niin, Dr. C.
Lalthlansanga, Sr. Core Faculty chuan lawmthu a sawi a,
Lalbiakna hmangin hun hi a khar a ni.

Foundation Day lawmna inkhawm hman zawh hnu
hian a lawmna Zanriah kilho a ni bawk

SIRD&PR Mizoram hi Mizoram sorkar chuan RD
Official-te Central Schemes hrang hrang inkaihhruaina Dan
leh hraite an hriat theih nana Training petu tur leh Research
hna thawk tur atan Rural Development hnuaiah Autonomous
Body ni turin a din a. Kum 2015 khan SIRD chuan a huang
zauhin nasa lehzual a VC te theihna leh thiamna tihpun a
nih theihna tura training pe turin Panchayati Raj Institute-
ah hlan kai niin, a hming pawh State Institute of Rural
Development and Panchayati Raj tih a lo ni ta a ni.

Foundation Day pual hian TNT, Muanna Veng leh
Hermon Children’s Home, Durtlang Leitan-ah te |anpuina
(Donation) pein, Synod Hospital tan a thlawnin Thisen pek
(Blood Donation) neih a ni bawk.

MIPUITE TEL VE NA SIAM SAK
Sawrkar laipui hian Thingtlang

hmasawnna thawhna kawng hrang hrang
ah hian a chhawrtu tur mipuite an tel
ngeia ruahmanna siam hi a ngai pawi-
mawh hle mai a. Hemi avang hian Scheme/
Programme hrang hrang ah te pawh hian
Mipui Vantlang Rorel Inkhawm (Gram
Sabha) hi a ngai pawimawh hle a ni.

Ruahmanna leh hnawthawh tak
takna ah hian mipuite tam zawka an tel hian
neitu nihna thinglung an put theih phah \hin
a ni. A neitu chuan \ha taka thawh a duh
\hin avangin \ha zawk leh daih rei thei zawk
tura hnathawh a nih theih nan Mipuite tam
zawka an tel hi a pawimawh hle a ni.

Hmasawnna hnathawhna a mipui-
te tam zawka an inrawlh hian hna \ha
zawka thawh theih beisei a ni a. A enkawl
zelna kawngah pawh a chhawrtu turte’n
neitu rilru pu chungin an enkawlzui thei
ang a, chu chuan hnathawh a tihtlo mai
bakah an chhawr rei thei zawk dawn bawk
a ni.

Hetih rual hian mipuite an tel a
ngaihlohna pawh tam tak a awm a, chung
thilah chuan  mipuite pawhin tel ve phet
emaw, lo sawisel tum \al emaw lam ai
chuan hmasawnna kawng a nih chuan a
chhawrtu turte’n \ha taka lo \awiawm a,
venhim leh chhawr \angkai hi kan tum
hram hram a pawimawh hle a ni.

Chhawr \angkai mang loh, a
chhawrtu tur pawh awm manglohna, mi
tlemte tan chauha chhawr theih ai chuan
mipui tam zawkin an chhawr \angkai theih
tur thil \ha ngaihtuah chhuah kawngah
pawh mipuite hian mawhphurhna pawi-
mawh tak an nei a ni tih hi mipuite pawh
hian an hriat a \ul hle mai. Chutiang ni
lo a mipuite mamawh mangloh tute emaw
ham\hatna tur maia hmalak hi thil pawi
tak a nih avangin thuneitute pawh kan
fimkhur a \ha hle awm e.

Donation @ TNT on  1.9.2026 Donation @ Hermon Children’s Home on  2.9.2026

Hon’ble Supreme Court in Civil Appeal No.
6174 of 2023 with Civil Appeal No. 7728 of 2023,
Bhopal Municipal Corporation vs. Dr. Subhash
C. Pandey & Ors a Judgment & Order a tih chhuah
angin, Mizoram chhung-a The Mizoram Village
Council Act, 2025 in a huam zawng khuate chuan
bawlhhlawh, mahni in a\angin chi 4 (4-ways segre-
gation) in an thliar hrang nghal vek tur a ni.

I. BAWLHHLAWH BAWM THLIAR HRAN:

1) Hon’ble Supreme Court Order ang chuan,
bawlhlawh bawm (bin) te hi rawng chi hrang hrang
chi 4 - Green (a hring), Blue (a pawl), Red (a sen)
leh Black (a dum) te a thliar tur a ni. A theih chuan
bawlhhlawh bawm hi chi 4 neih tur tihna a ni.

2) Bawlhhlawh bawm hi rawng chi hrang
hrang chi 4 hian kan nei thei lo a nih chuan,
bawlhhlawh bawm chi 4 te chu, ziaka chhinchhiah
a, Green (a hring), Blue (a pawl), Red (a sen) leh
Black (a dum) ti-a chhinchhiah mai tur a ni.
Thingtlangah chuan, hnang a tah, bawlhhlawh bawm
a hman mai theih ang chi te pawh a awm a, a eco-
friendly zawk em em a, amaherawhchu, a chunga
sawi ang khian, chhungkaw member tinten awlsam
taka kan hriat hran theih nan ziaka chhinchhiah thlap
zel tur a ni.

II. BAWLHHLAWH BAWM HRANG
HRANGA BAWLHHLAWH PAIH DAN:

1) Green Bin (A hring) – Paih theih te - Green
Bin-ah hian \awih thei lam chi reng reng paih tur a
ni: a) Chaw nawi/chawhmeh \hing. b) Sa lam chi
reng reng. c) Pangpar. d) Thei leh chawhmeh velna
kawr. e) Choka ei leh in siamna a\anga bawlhhlawh
kan neih, \awih nghal thei hrim hrim te.

2) Blue Bin (A pawl) - Blue Bin-ah hian
\awih thei lo lam chi reng reng paih tur a ni:
a) Plastic lam chi reng reng/sarang te. b) Paper chi
reng reng leh cardboard chhia. c) Thil pack-na
lehkha khawng. d) Pawn chhia. e) Darthlalang
bottle/Damdawi ei ruahna bur ruak. e) Rubber lam
chi reng reng. f) Metal Cans/Coco Cola Can ang
chi te. g) Thing nawi/Plywood nawite. h) Cosmetic

Bawlhhlawh thliar hran leh paih dan tur chungchang

hman ruahna bur ruak.

3) Red Bin (A sen) - Red Bin-ah hian sani-
tary waste lam chi reng reng, fel taka fun hnu-ah
chauh paih tur a ni: a) Diaper. b) Hmeichhe pad
hman hlui. c) Napkin leh Tissue paper lam chi. d)
Condoms. e) Hliam enkawlna lapua leh plaster lam
chi reng reng.

4) Black Bin (A dum) - Black Bin-ah hian
khawl lam, battery leh electric/electronic parts lam
chi reng reng chauh paih tur a ni: a) Bulb chhia/
Tubelight chhia. b) Computer part chhia. c) TV
part chhia. d) Rawng bur. e) Battery lam chi reng
reng. f) Darthlalang keh. g) Syringe leh damdawiin
lam hmanrua in a kan hman thin ho. h) Damdawi
thi tawh. i) Rannung thahna hlo bur ruak. j) Rawng
emaw damdawi spray chi bur ruak.

III. BAWLHHLAWH COLLECTION
CHUNGCHANG:

1) Chhungtin-ten bawlhhlawh chu, a chunga
thliar hran dan khian an lo thliar hrang a, a theih
chin chinah Village Council-ten chhungtinin an lo
thliar hran sa chu a paih ni ruatin, chhungtin a\anga
lakkhawm theih ni se. Sub-section (14) of section
14 of the Village Council Act, 2025-in thuneihna a
pek; “bawlhhlawh sakhat leh tuiril mumal taka
paihna tur hmun ruahman te, Bawlhhlawh paih dan
khuahkhirhna leh tunlai thiamna hmanga uar zawka
bawlhhlawh sawngbawl” angin, Village Council
ten theihtawpin Hon’ble Supreme Court Order hi
tihhlawhtlin an tum tur a ni.

2) Khawtin-ah Solid Waste Management
Centre (Bawhhlawh sawngbawlna) a awm kher lo
ang a. Chuvangin, Village Council-ten, VB-G RAM
G hnuai a\angin, bawlhhlawh sawngbawlna, BDO
leh PHE Department-te nen-a in rawn tlangin, Viksit
Gram Panchayat Plan-ah, nakum Financial Year
2027-2028 atan rawn thun tur a ni.

3) Bawlhhlawh lakkhawm hi Village Coun-
cil-ten a \ul angin, mahni khua \heuhah a \ul angin
an buaipui ang a. MzSRLM hnuaia Self Help Group
(SHG)-te pawh hman \angkai theih an ni ang.

Mizoram Sorkar, Rural Development and Administration Department (RD&AD) chuan ni
18.9.2026 khan Bawlhhlawh thliar hran leh paih dan tur chungchangah hetiang hian thuchhuah a siam.

A tum : Panchayat Learning Centres (PLCs) hi Village Council (VC) level-a din leh kalpui tur a ni.
VC leh mipuiten hriatna an puakchhuahna hmun, thiamna leh an theihna tihpunna tura zirna hmun a ni ang.

PANCHAYAT LEARNING CENTRE KAIHHRUAINA

Huam chin : Rashtriya Gram Abhiyan
(RGSA) hnuaia Mizorama PLCs din leh kalpuina
VC-ah he Standard Operating Procedure (SoP) hi
hman tur a ni.

PLC a thlan Village Council tihtur leh
mawhphurnate :

• Panchayat Bhavan/ VC House-a PLC hmun
tur thlan leh siam.

• PLC atana Nodal Person leh Local Facilitator
ruat.

• Mipui a tam thei ang ber teltir leh hman \angkai.
• State Nodal Department in tihtur leh

mawhphurhna an pek apiang.

Chanvo/mawhphurhna pawimawh neite
(key stakeholders): |ha tak, \angkai tak leh
hlawhtling taka PLC kalpui tur chuan Village,
Block, District leh State a mawhphurtu hrang
hrangte (stakeholders) thawh-hona leh inlungrualna
a pawimawh hle. Mawh-phurtu hrang hrangte chu:
a) Village Councils (VCs)-

• VC-te hi PLC neitu leh a taka kalpuitu an ni.
• PLC hmun tur thlan, PLC atana Nodal Person

leh Local Facilitator ruat bakah mipuite a tam thei
ang ber teltir.
b) Nodal Person leh Local Facilitator-

• PLC enkawltu tur Nodal Person leh Local
Facilitator hi Village Council in a ruat ang.
c) District Local Administration Officers-

• RGSA State Nodal Department kaihhruaina
hnuaia District leh Block level-a PLC kalpui dan
leh hmalaknate endik leh vilzui.

• A \ul anga logistical leh administrative support pek.

d) Training Agencies/ Child Agencies under
RGSA State Nodal Department-

• SIRD&PR, SPRC leh DPRCs emaw Agency
engpawh RGSA State Nodal Department-in a
empaneled-te chu RGSA, SNA hnuaia Child
Agencies an ni.

e) CBOs leh SHGs-
• CBOs leh SHGs te chu mipuite huikhawm

leh zirtirna kawnga hman \angkai.
• Mitin huap tura hmalak.

f) PLC Nodal Person leh Local Facilitator-
• VC Secretary chu PLC Nodal Person atan

VC-in a ruat ang.  Hetiang tho hian tualchhung mi,
khawtlang hmasawnna atan ngaihtuahna seng \hin
chu Local Facilitator atan PLC Nodal Person
puibawm turin hunbi neiin a ruat tur a ni.

• Heng ruatnate hi Gram Sabha-in a pawmpui
tur a ni.

F. Panchayat Learning Centre-a Nodal Person
leh Local Facilitator tihtur leh mawhphurhnate

• PLC hnuaia hmalakna hrang hrangte buaipui
leh enkawl.

• VC, khawtlang mipui, resource person leh
training agency-te thlunzawm leh an inkara
thawhhona \ha siam.

• Khawtlang mipui, SHGs, \halaite leh mi
hnuaihnung zawkten phur tak leh \hahnemngai taka
PLC kalpuina leh hmalakna an tel vena tura hmalak.

• PLC tlawh leh chhawr \angkaitu zat (atten-
dance), learning session, zirna hmanrua leh bungrua
bakah fakselna (feedback) dawnte felfai leh uluk
taka chhinchhiah.

• PLC-a library, lehkha pawimawh (docu-
ments), hmanrua/bungrua (resources), IEC
materials leh thil dangte felfai leh uluk taka enkawl.

• PLC bungrua leh hmanruate \angkai taka hman.
• Heng training- GPDP, e-Governance, service

delivery, etc. puihbawm.
• Progress report hi State leh District thuneitute

hnenah format siamsa hmanga report pek \hin.
• VC-te ruat dan ang leh Gram Sabha pawmpui

angin tlawmngaia thawh tur a ni.
• VC emaw thuneitu sang zawkten PLC

chungchanga tihtur leh mawhphurhna an pek apiang.

- Dr. C. Lalthlansanga,
Senior Core Faculty (RE),

SIRD&PR, Mizoram.

G. Bungrua leh hmanrua awm turte (Infras-
tructure & Setup)

PLC hi Panchayat Bhavan/VC House-ah
kalpui/ din tur a ni. PLC-ah chuan heng bungrua/
hmanruate tal hi a awm tur a ni-
1) Computer Set.   2) Webcam    3) Laptop
4) Inverter & Battery    5) Color Printer
6) Laserjet Printer    7) Lectern 8) Microphone
9) Amplifier  10) Projector  11) Projector Screen
12) Smart TV  13) Meeting Table 14) Chairs
15) Learning materials 16) Tui thianghlim in tur

A chunga tarlante bakah khian sum awmdan
leh khawtlang leh mawhphurtu dangte sum thawh
hmangin bungruate hi neih belh theih a ni.

H. Endik leh vilzui dan (Monitoring leh Evaluation)
Monitoring leh evaluation hi District-level

official leh/emaw SPRC leh DPRC hmangin State
Nodal Department-in a nei ang. Monitoring leh
evaluation activities hian hengte hi a huam ang-

a) Mipuite fakselna (feedback) an thlen theihna
hmun siam (entirnan: suggestion box, feedback register).

b) Session/hun an hman zat.
c) Mi an trained zat.
d) VC inrelbawlna felfai leh hmasawn.
Monitoring leh evaluation format hi SPRC nen

\angrualin State Nodal Department-in a buatsaih ang.

I. PLC ngelnghet nei tura hmalak dan tur
(Sustainability Measure)

PLC \ha, changtlung leh ngelnghet an neih
theih nan hetiang hian VC-ten hma an la ang-

1) Central leh State Sorkar development scheme
dangte nena thawh dun.

2) NGO, CSR emaw zirna Inte bungrua/ hmanruaa
an puihna dil emaw an thiamna hman \angkai.

3) CSOs, SHGs leh volunteer-te hman \angkai.
4) GPDP leh Gram Sabha-in a ngaih pawi-

mawhte PLC hmalakna nena thlunzawm.
5) Mipuite telna hmasawnna duanna hmun atan

PLC hi hman tur a ni.
6) PLC vawngfai, thawm\hat leh bungruate leh

zirna hmanruate tlawmngaia enkawl tur ruat emaw
hemi atan tualchhung sum ruahman.

7) Hmalakna zawng zawng, attendance, thlalak
leh feedback felfai taka vawn leh chhinchhiah.

8) VC profile, GPDP, map leh zirna hmanrua
tarchhuah chite banga tar.

9) Mipuiten a hlut leh \angkainna an hriat reng
theih nan National days, thematic days (Women’s
Day, Environment Day, etc) leh LSDG Week emaw
ni pawimawh dang PLC-a hman \hin.

J. PLC kan nih anga hmalakna turte (PLC activities)
Kan hmasawnna hrang hrang leh hmalakna

\ha bikte entir turin VC dangten min rawn tlawh a
min rawn zirna hun (exposure visit) kan buatsaih
\hin anga, kan khaw hmasawnna leh hnathawh \hatte
zir tur hian ni 2-3 chhung min rawn tlawha min rawn
chen chilh theihna turin ruahmanna kan siam ang.

Ruahmanna fel tak siamin hmaichhana inzir-
tirna (face to face learning) leh a hmun ngeia tlawha
zirchianna (field visit) kan ruahman ang.

A hnuaia tarlanah te hian a taka entirna
(demonstration) class-te buatsaih tur a ni:

a) Gram Sabha kalphung
b) VC (sitting) \hutkhawm dan kalphung
c) Eizawnna lam hmalaknate
d) GPDP/VGPP buatsaih
e) Khawtlang leh mipui kaihhruai dan tha.
f) Tualchhung / khawtlang hmasawnna tur

mamawh dan mil program buaitsaih.
g) Sum hek lo leh sen ngai lo hmalaknate
h) VC profile, report leh film tawi bakah khaw

chhunga hmalakna tha bikte phochhuah.

K. Panchayat Learning Centre Signboard
PLC Signboard PLC sum (a awm chuan) emaw

VC sumin siam tur ni a, PLC dinna hmunah tar tur a ni.

L. Sum leh pai hman dan tur leh ham\hatna
awm theite:

PLC hi inzir tawnna hmun (Training Centre) a
nih piah lamah VC-te tan sum thawh chhuahna
(OSR) siamna remchang \ha tak a ni nghal a. PLC
thar din nan hian RGSA Cost norm angin cheng
nuai 7 pek \hin an ni. Khawdang a\anga thil zir tura
lo kalte thlen man leh chaw ei mante bakah PLC
Fee lak \hin tur a ni. PLC training hi ni 2-3 chhung
vel neih tur a ni.

RGSA cost norm angin PLC-a training,
exposure visit leh hmalakna zawng zawngte hi
kalpui leh  buatsaih tur a ni.

(phek lehlam ami chhunzawmna)

PANCHAYAT LEARNING CENTRE KAIHHRUAINA

Ni 24.8.2026 - 25.9.2026 chhunga
Training neihte

Orientation Course on RD Schemes for Non-
Officials - II @ SIRD&PR, Durtlang Leitan. Course
Director : Dr. Malsawmdawngliani Fanai, Associate

Professor, SIRD&PR.

Trg. on Convergence Plan & Sensitization on VB-
G RAM G for Officials of Khawbung RD Block at
BDO Training Hall, Khawbung. Course Director:

Dr. C. Lalthlansanga, Sr. Core Faculty, SIRD&PR.

Trg. on Office Procedure for Officials of MzSRLM,
RD&AD @ Conf. Hall-I, SIRD&PR. Course Direc-

tor : Dr. Malsawmdawngliani Fanai, Associate
Professor, SIRD&PR.

Trg. on Artificial insemination for livestock and
poultry farming (Meat processing) @ Reiek in

collaboration with CAU, Selesih. Course Director :
Dr. C. Lalthlansanga, Sr. Core Faculty, SIRD&PR.

A-HELP Training hawng

Mizoram Bana Kaih (Handholding) Scheme
hnuaia Mizoram District Transformation
Programme (MDTP) kal tlanga Lunglei District
Catalytic Intervention Plan (DCIP) a\anga siam,
Lunglei District-a Village Council (VC)-te hman
tur, Smart VC Application (Android & iOS with
Mizo AI Assistant) chu 23.9.2026 khan Pi
Zoramdini, Addl. DC, Lunglei District chuan DEO
Complex Conference Hall, Lunglei-ah a tlangzarh.

Lunglei DLAO Pu Beitlotha Nohro chuan
hun kaihruaiin, Smart VC Application siamtu
LushAITech a\angin Chief Operating Officer
(COO) Pu Lalremruatkima chuan Application
nihphung a sawi fiah bawk.

Smart VC Application tlangzarh leh zirhona
hunah hian Lunglei District chhunga Village Council
88 a\angin ai awh pakhat \heuh an tel a.
LushAITech-a AI Lead Pu Lalfakawma Vangchhia
chuan Application nihphung leh a hman dan
chipchiar zirtirin, a hmuna VC member kalte phone-
ah dah luhsak nghal an nih bakah, a khawih dan a
taka zirho nghal a ni bawk.

Smart VC Application hi Lunglei District
chhunga Village Council-te'n an hman tur niin, VC
lehkha pawimawh zawng zawng chhinchhiah leh
dah luh nan hman a ni dawn a. VC-te'n DLAO
Office-ah mahni kal kher lova lehkha pawimawh
an theh luh nan te, DLAO Office a\anga hriattirna
pawimawh thawn chhuah nan leh hna thawh dan
endik nan te \angkai taka hman theih a ni dawn a.
VC inrelbawlna leh hna thawh lang tlang a awm
theihna tura ruahman niin, VC leh VC-te inbiak
pawhna leh thu leh lehkha inthawn tawnna te a awm
tel bawk.

Lunglei District VC-te hman
tur Smart VC Application

tlangzarh

Sorkarin sum tam tak senga
Training/Workshop a

buatsaihte hi ngai pawimawh i
la, hlawkpui ngei turin taima
taka zirin, i hmang tangkai

thin ang u.

EPL Result

Ni 27.8.2026 khan SIRD&PR buatsaih, ni
2 awh VB-G RAM G chungchang inzirtirna ‘Ori-
entation Course on VB-G RAM G Functionar-
ies’ hawnna inkhawm chu DRDO Conference Hall,
Khawzawlah  neih a ni a. He hun hi Khawzawl DC
Pu K. Vanlalthiana chuan khuallian niin a hmanpui.

Dr. Khuangthansanga Pakhuangte, Assoc.
Professor, SIRD & PR chuan he hun hi a kaihruai
a. Pu K. Lalhmuakliana, PD, DRDO chuan VB-G
RAM G hnuaiah nasa taka hmalak mek a nih thu a
sawi a. Pu F. Malsawmtluanga, Rural Accounts
Officer, DRDO chuan lawmthu sawiin hun a khar.

He programme hi 27 - 28.8.2026 chhung
khan neih niin, Khawzawla sawrkar hnathawk
\henkhat  DRDO, DCIO, PMKSY leh MGNREGA
staff-te tana buatsaih a ni a. VB-G RAM G kalpui
dan tur te, sawrkar sum enkawl dan te, filing sys-
tem leh thil pawimawh dangte zirho a ni.

Orientation Course on VB - G
RAM G Functionaries nei Aug., 22 (Sat), 2026 : Arsenal 3 - 0 Coventry

Hull City 2 - 0 Man United;
Ipswich Town 2 - 1 Sunderland
Everton 2 - 0 Crystal Palace
Nottm Forest 0 - 1 Leeds United
Brentford 3 - 0 Spurs
Aug., 23 (Sun) 2026: Man City 2 - 1 Bournemouth
Brighton 4 - 0 Aston Villa
Newcastle 2 - 2 Liverpool
Aug., 25 (Tue) 2026: Fulham 2 - 3 Chelsea
Aug., 29 (Sat) 2026: Crystal Palace 1 - 4 Man City
Liverpool 2 - 2 Nottm Forest
Coventry City 0 - 1 Hull City
Bournemouth 1 - 1 Everton
Spurs 0 - 2 Newcastle
Aug., 30 (Sun) 2026: Chelsea 4 - 3 Brighton
Leeds 1 - 1 Brentford
Sunderland 1 - 0 Fulham
Man United 5 - 2 Ipswich Town
Sept., 1 (Tue) 2026: Aston Villa 0 - 1 Arsenal
Sept., 5 (Sat) 2026: Ipswich Town 0 - 2 Liverpool
Newcastle 2 - 2 Bournemouth
Brentford 1 - 1 Sunderland
Nottm Forest 0 - 0 Spurs
Man City 1 - 0 Coventry City
Fulham 2 - 3 Crystal Palace
Brighton 1 - 1 Leeds
Hull City 0 - 0 Aston Villa
Sept., 6 (Sun) 2026: Everton 2 - 2 Man United
Arsenal 2 - 1 Chelsea
Sept., 12 (Sat) 2026: Liverpool 0 - 0 Fulham
Aston Villa 1 - 2 Nottm Forest
Bournemouth 2 - 2 Brentford
Chelsea 2 - 2 Hull City
Crystal Palace 2 - 3 Ipswich Town
Spurs 0 - 0 Everton
Sept., 13 (Sun) 2026: Sunderland 0 - 2 Arsenal
Coventry City 0 - 5 Brighton
Man United 0 - 1 Man City
Sept., 15 (Tue) 2026: Leeds 4 - 1 Newcastle
Sept., 19 (Sat) 2026: Brentford 3 - 0 Chelsea
Spurs 2 - 3 Aston Villa
Everton 1 - 0 Ipswich Town
Brighton 3 - 0 Arsenal
Newscastle 2 - 1 Hull City
Nottm Forest 0 - 1 Coventry
Sept., 20 (Sun) 2026: Bournemouth 0 - 1 Liverpool
Man City 5 - 3 Sunderland
Leeds 0 - 0 Crystal Palace
Fulham 1 - 1 Man Utd

MzSRLM hmalakna hnuaia din Ropuiliani
Women Farmer Producer Company Ltd. chuan ni
16.9.2026 khan I&PR Conference Hall, Lianchhiari
Runah 6th Annual General Meeting a hmang a, Pu
Lalrinzuala, Addl. CEO, MzSRLM chuan khuallian
niin a hmanpui.

He hunah hian RD Block hrang hrang 16- a
khaw 90 a\angin member 100 chuang an kalkhawm
a, MIFCO leh SELCO Foundation ten he Program
hi an hmanpui a ni.

Chawhma lamah AGM neih niin, Best
Farmer’s Award sem a ni a. Chawhnu lamah  Train-
ing and Capacity Building Program hman chhun-
zawm nghal a ni, Ropuiliani Company ten an dinhmun
leh hmalakna bakah an hmathlirte kalkhawm hmaah
report pein, intuaitharna hun hman a ni bawk.

Annual General Meeting nei

Rural Development & Administrative Department Minister Prof. Lalnilawma hovin I&WR Con-
ference hall-ah ni 24.9.2026 khan VB-G RAM G leh Scheme dangte thlunzawma, department hrang
hrangte inkara thawhhona \ha zawk a awm theih dan tur sawihona ‘Convergence Workshop’ neih a ni
a, RD&AD hotute bakah Scheme hrang hrang kalpui \hin department hrang hranga hotute an tel a ni.

RD&AD Minister hovin ‘Convergence Workshop’ nei

Khawzawl District DC Pu K. Vanlal\hiana
kaihhruaiin sawrkar laipui scheme VB-G RAM G
kalpui kawnga department hrang hrang thawhho
dan tur ngaihtuahin ni 16.9.2026 khan DC Confer-
ence Hall, Khawzawl-ah District Level Conver-
gence under VB-G RAM G meeting neih a ni.

He hunah hian Pu K. Lalhmuakliana, PD,
DRDO; Pu Timothy R. Lalhmangaiha, BDO,
Khawzawl RD Block leh Pu F. Malsawmtluanga,
RAO, DRDO, Khawzawl te chuan VB-G RAM G
scheme chungchang sawifiahin, he scheme hnuaia
hnathawh theih permissible works leh department
hrang hrang thawhho theih dan kawngte an sawi a.
Line department hotute chu permissible works
a\angin hnathawh tur thlang chhuak a, 28.9.2026-
ah thehlut tura tih an ni a. Ni 2.10.2026-ah District
chhunga VC tinah enho leh tur a ni.

District Convergence Meeting nei

Minister chuan VB G RAM G hnuaiah Con-
vergence chu thil ngaih pawimawh berte zinga mi a
nih thu a sawi a; RD&AD department chu depart-
ment hrang hrangte thawhho pui tura an inhawn reng
thu sawiin, hna thawh dan tur ruahmanna ‘Viksit
Gram Panchayat Plan’, October thla a\anga siam
turah pawh department hotute chu ruahmanna leh
rawtnate thlena, tel (participate) vek turin a sawm
bawk a. Thingtlang (village level) a\anga ruahmanna
fel tak siam a pawimawh thu sawiin, ‘Aizawl
khawpui chauh kan tihhmasawn a, thing-tlang khuate
kan hlamchhiah leh si chuan, viksit bharat kan thleng
thei ngai dawn lo’ a ti a, hemi atana pawimawh ber
chu thawh hona (convergence) \ha neih leh thawktute
inpekna a nih thu a sawi. Official-te fuihna thu sawiin
hna thawhna tura state-in sum kan hmuhte hi a tlem
lo hle a; chuvangin, hmasawnna hna kan thawhte leh
kan sum hmannate hi a inmil em tih hi inzawh fo a
pawimawh dawn a ni’ a ti a, thawhhona \ha lehzual
hmangin Mizoram tan hmasawnna nasa tak thlen
theih a nih tur thu a sawi.

He hunah hian Pu R. Lalchhanhima, Spe-
cial Secretary, RD&AD chuan kalkhawmte
lawmna thu a sawi a; RD&AD Dy. Secretary Pu
Lalvenhima’n VB G RAM G hnuaia hna thawh
theih chi hrangte sawiin, Addl. Secretary Pu V.

Lalengmawia’n Scheme dangte nena inthlunzawm
theih dan a sawi bawk a. Chawhnu lamah sawihona
hun hman niin, RD&AD Under Secretary Pu Denny
Lalchhuanawma’n lawmthu sawiin hun a khar a ni.

VB G RAM G hnuaiah hian hna thawh theih
(permissible work) chi hrang hrang 375 awmin
Categoy – 4: Water related (128 works), Core
Rural Infrastructure(111 works), Livelihood related
Infrastracture (98 works) leh Disaster Prepared-
ness & Extreme Weather Mitigation (38 works)
ahte then hran a ni a. Mipuite tan ni 125 inhlawhna
a awm tawh dawn bakah, hna chi hrang hrang, de-
partment hrang hrangte’n mahni puala an lo thawh
thinte kha VB G RAM G hnuaiah chuan tangruala,
thawhho dan kawng zawn zel a ni dawn a ni.


